
Chidambaresha Nataraja Shiva Stuti by Vyaghrapadajaiminisheshadi

வ்யாக்⁴ரபாத³ஜைமிநிஶேஷாதி³க்ரு’தா
சித³ம்ப³ரேஶநடராஜஶிவஸ்துதி:

ஈஶ்வர: -
சித³ம்ப³ரமிதி ப்ரோக்தம் வேத³வேதா³ந்தஸம்ஸ்துதம் ।
மாம் ஸர்வே தத்ர ந்ரு’த்யந்தம் வர்ணயந்தி முநீஶ்வரா:॥
தே³வீ -
தத்ர த்வாம் தே³வதே³வேஶம் ந்ரு’த்யந்தம் தே முநீஶ்வரா: ।
கத²ம் ஸ்துவந்தி ஹே ஶம்போ⁴ ஶ்ரோதுமிச்சா²மி தத்ஸ்துதிம் ॥
ஸூத: -
மஹாதே³வோ கி³ரிஜயா ததா³ஸம்ப்ரார்தி²தோ த்³விஜா: ।
ஸ்வந்ரு’த்தசித்ரம் தத்³தே³வ்யை கத²யாமாஸ விஸ்தராத் ॥
ஈஶ்வர: -
வ்யாக்⁴ரபாதா³த³யோ தே³வி ஶேஷாத்³யா: ப்ரமதா²தி⁴பா: ।
ஜைமிநிப்ரமுகா:²ஸர்வே மந்ந்ரு’த்யம் வர்ணயந்தி ச ।
தத்தேऽஹம் வர்ணயிஷ்யாமி ஸாவதா⁴நமநா: ஶ்ர்ரு’ணு ॥
வ்யாக்⁴ரபாத³ஜைமிநிஶேஷாத³ய: -
விநிஹிதவிதி⁴ஜாதமுண்ட³மாலாகலிதோர:ஸ்த²ல ஶூலமூலபா³ஹோ ।
மணீக³ணக²சிதாங்க்⁴ரிநூபுரோத்³யத்ப்ரப⁴வவிதீ³பிததி³க்தட ப்ரஸீத³॥ 1॥
ட³மருகவிநதோ³த்தி²தப்ரகர்ஷப்ரதிஶப்³தை³ர்ப³தி⁴ரீக்ரு’தா (கி²லா) மரேந்த்³ர ।
கரசாலநகே²லநோர்த்⁴வபாத³ப்ரதிஹதபூ⁴தலநம்ரமஸ்தநாக³॥ 2॥
பதத்தாராஜாலஸ்பு²டிதக³க³நாபோ⁴க³விலஸ-

த்³விமாநஸ்தை²ர்தே³வை: கலிதஸுமநோவர்ஷநிகரை: ।
அத³ப்⁴ராத³ப்⁴ராப்⁴ரஸ்த²லக்ரு’தநிவாஸைர்முநிக³ணை-

ர்ப⁴வஜ்ஜாதம் த்³ரு’ஷ்டம் நடநமகி²லை:ஸாயமுமயா ॥ 3॥
வாரம்வாரமகா⁴பஹாரிசரணம் லீலாக்ரு’தாண்ட³ஸ்பு²ட-

வ்யாக்⁴ரபாத³ஜைமிநிஶேஷாதி³க்ரு’தா சித³ம்ப³ரேஶநடராஜஶிவஸ்துதி:

த்த்ருட்யத்தாரபதங்க³தீ³ப்திவிஶிகை²ர்வித்⁴வஸ்தத்⁴வாந்தம் ஸ்பு²டம் ।
பாதாலாந்தரகா³ம்பி³கேஶநக²ரைர்த்³ரு’ஷ்ட்வாऽபி⁴ஜிஹ்வோல்லஸ-

த்³ரக்தாந்தோத்தி²தலோசநோருயுக³ளம் நக்தஞ்சரகா²ந்தக்ரு’த் ॥ 4॥
பீ⁴மச்சாருஶஶாங்கஸங்குலமிலத்³க³ங்கா³தரங்கோ³ல்லஸ-

ல்லீலாலோலஜடாஸடாவிக⁴டநத்ருட்யந்மஹோடு³ச்ச²ட ।
ட⁴க்காட⁴ம்ப³ரதா⁴ந்து⁴மத்⁴வநிக்ரு’தாஹங்காரதி³க்சக்ரகம்
தாலோத்³பே⁴த³ம்ரு’த³ங்க³காலஹலகராபாரப்ரபே⁴தை:³ஸுரா: ।
த்வாம் ஸேவந்தி ஶிவம் முகுந்த³வித⁴ய: ஸேந்த்³ரா: ப்ரதோ³ஷே முதா³॥ 5॥
வீணாபாணிநக²ப்ரக⁴ட்டநப⁴வை: ஶப்³தை:³ஸுராகை:³ க்வண-

த்³வாணீ தாலகரா மஹேஶ பரமாநந்தோ³ல்லஸத்தாண்ட³வ ।
ஶர்வாண்யா ஸஹித ப்ரஸீத³ஸததம் ஸங்கீ³ததா⁴ராரஸை:

ஸம்ப்ரீணாதி ஶிவம் ப்ரதோ³ஷஸமயே மாம் ஶங்கரம் சாம்பி³கே ॥ 6॥
ஜடாஹீந்து³க³ங்கா³தரங்கோ³த்தமாங்க³ம் லஸத்பாணிபாதோ³ஜ்வலச்சாருநாக³ம் ।
க்ரு’பாஸ்ரவ்யபாங்கை³ர்நிரீக்ஷந்தமீஶம் நடட்³டா³மராராவநாட்யத்ஸுரங்க³ம் (?) ॥
7॥
நந்தி³ப்⁴ரு’ங்கி³க்ரு’தமர்த³லகோ⁴ஷைர்க³ல்லஜ²ல்லரகரைர்க³ணவ்ரு’ந்தை:³ ।
தண்டூ³சண்ட³கரதாலலயோத்தை²ர்நர்தநைர்மணிஜ²ணத்க்ரு’தஶப்³தை:³॥ 8॥
ஶிஞ்ஜிதைர்மது⁴ரநூபுரகோ⁴ஷைர்மண்டி³தம் ச நடநம் ஶ்ருதிகோ⁴ஷம் ।
ஶ்ரேஷ்ட:²ஸுராணாம் பதிரங்க்⁴ரிபாநாம் ரௌத்³ரம் தவார்த்³ரா ப்ரதி²தம் ச ரு’க்ஷம்
॥ 9॥
தஸ்மிந்ப்ரபா⁴தே தப பாத³ஸூர்யம் த்³ரு’ஷ்ட்வாऽபி⁴நந்த³த்யத² ப⁴க்தபத்³மம் ॥ 10॥
அம்ப³ரசர ட³ம்ப³ரவர கோ⁴ஷணஶஶிபூ⁴ஷண ப²ணிகங்கண க³ரஶோஷண
ஸ்மரமாரண ப⁴க³வந் ।
அருணாருண சரணாவித ஜநவீக்ஷண ப⁴க³ஹாரண புரஹந் ।
கருணாகர ப⁴வதாரண வருணாலய க்ரு’தபாரணம் முநிகாரண பரிபாலய ஶிவ மாம் ॥
11॥
॥இதி ஶிவரஹஸ்யாந்தர்க³தே ஶிவகௌ³ரீஸம்வாதே³வ்யாக்⁴ரபாத³ஜைமிநிஶேஷாதி³க்ரு’தா
சித³ம்ப³ரேஶநடராஜஶிவஸ்துதி:ஸம்பூர்ணா ॥
-॥ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 22। 23-37॥

வ்யாக்⁴ரபாத³ஜைமிநிஶேஷாதி³க்ரு’தா சித³ம்ப³ரேஶநடராஜஶிவஸ்துதி:

- .. shrIshivarahasyam . bhargAkhyaH panchamAMshaH . adhyAyaH 22. 23-37..

Notes:

Shiva describes to Gauri, the glory of Chidambaram where the Rishi-s Vyaghrapada,

Jaimini and Shesha (Patanjali) eulogized Him as Chidambaresha-Nataraja as they witness

Shiva’s Divine Dance.

The shloka-s pertaining to the Stuti are renumbered for readers’ convenience.

